
O trasno  A bioquímica da corrupción
Daniel López Muñoz

Nairobi (Kenia). Con esta foto Micah 
Albert gañou o primeiro premio da 

categoría Temas contemporáneos do 
concurso World Press Photo. 

A foto que fala

capacidade profesional, en servido-
res, non do ben común, senón do ben 
corporativo, electoralista, sectario, do 
partido do goberno.  

Se iso vos parece “o natural”, temos un 
serio problema.  De aí veñen despois 
os conciliábulos con redes de empre-
sarios e as “doazóns” e o deixarse 
querer e o de mirar para outra par-
te.  Aí nace Bárcenas e outros fungos. 
Do tipo fuscocabronus fetidus (Lin-
naeus). Mortais. 

 Cando a mentira é a norma, vale 
todo. Cando, en caso de conflito entre 
o interese público e o interese priva-
do do partido que goberna prevale-
ce o segundo, o humus está maduro. 
Non vos enganedes. Non fai falta que 
sexan ladróns. É o sistema que ali-
mentan e que os alimenta, unha di-
námica perversa á que poucos teñen 
o valor e a integridade de resistirse. 
A conversión do goberno en propa-
ganda. A perpetua feira de vaidades. 
A extenuante carreira electoral. “Yo 
por mi partido y, de paso, mi cargo, 
mato”. Velaí a bioquímica da corrup-
ción. 

públicos, enerxías, recursos humanos 
pode dedicar un partido no goberno 
a lavar a súa imaxe?

Falamos do virus do electoralismo, 
que o contaxia todo. Algo moi des-
moralizante para os poucos votantes 
conscientes e, máis aínda, para a xe-
neralidade dos traballadores públicos 
que ven, en vivo e en directo, o espec-
táculo: unha xeración de políticos e 
políticas mediocres, sen outro oficio 
nin beneficio que o do emprego que 
lles deu o seu partido, obsesionados 
por manter ese precario e ben remu-
nerado carguiño e, madía leva, empe-
ñados en converter os gabinetes de 
prensa no órgano decisivo, no cora-
zón e cerebro da acción pública. Por 
iso fan deses  lavadoiros de informa-
ción, dos gabinetes de prensa, o cen-
tro de gravidade da administración. 
Mesmo chegan a crer as súas propias 
mentiras. 

E, así, de remanguillé,  intentan con-
verter o aparato administrativo, que 
ten que ser, por definición,  un corpo 
independente de funcionarios técni-
cos, recrutados polos seus méritos e 

Corrupción e crise non son dous te-
mas distintos nin distantes. Necesí-
tanse.  Quérense. 

Non é que a crise sexa causada só 
pola corrupción. Pero a corrupción é 
o seu fertilizante, o rego por goteo, a 
hormona de crecemento das crises. 

E a corrupción política,  máis en con-
creto, ten a súa propia bioquímica, os 
seus caldos de cultivo. Parte esencial 
dese hábitat é a mentira e a esaxera-
ción propagandística incrustada no 
día a día da acción pública. Iso habe-
ría que cortalo de raíz. Cantos cartos 

Editorial Unha inmensa simpatía

Rumores de esperanza 
Xan Guillén

A raíz do recente pasamento de Stéphane Hessel (1917-2013), desatouse, como non podía ser do-
utra maneira, un enorme afecto e sincero agradecemento entre todas as persoas de ben. 

Membro da resistencia francesa, arrestado pola Gestapo, preso nos campos de concentración, di-
plomático atípico e autor, xa con máis de noventa anos, do ensaio Indignádevos, este francés, nado 
en Alemaña, europeo universal, acaba de redondear unha existencia íntegra ao servizo da paz, dun 
sistema social xusto e equitativo e da exemplaridade ética republicana. 

Hessel alternou as súas funcións na ONU, na axuda ao desenvolvemento, con diversos postos como 
alto funcionario francés. Participou na redacción da Declaración universal dos dereitos humanos e, 

xa xubilado, permaneceu socialmente activo e implicado, sen-
do notorio o seu papel a favor dos 350 “sen-papeis” da Igrexa 
de Saint-Bernard, en Paris, en 1996, enfrontándose ao goberno 
Juppé; ou, sorprendendo a moitos, ao presentarse –no fondo 
da lista- nunha candidatura ecoloxista. O seu Indignádevos foi 
un referente nas loitas contra a xestión da actual crise, a co-

rrupción e as políticas antisociais en Europa, África e América. 

Nunha entrevista en 2006, que o diario Libération titulaba “Eu sei recitar cen poemas” , Hessel 
declaraba: “Teño a impresión de estar no limiar da morte e síntome moi satisfeito diso. Non lle temo 
á morte e, mesmo, en certa maneira, atráeme”. En Le Monde, no 2010, declaraba: “Só somos nós mes-
mos cando tratamos de sobrepasarnos, cando non nos conformamos co xa experimentado”. 

Tamén en Libération, deixou escrito isto: “O barco no que todos navegamos xa non ten cubertas 
separadas para ricos e para pobres, para brancos e para negros, para estes do norte e aqueles do sur, 
para os poderosos e os esfarrapados. É esencial que tomemos unha clara conciencia desa interde-
pendencia, unha conciencia que exclúa todo populismo e impoña unha sólida democracia mundial”. 

Stéphane Hessel foi unha mostra viva de que unha ética universal é posible. Unha ética común e 
reivindicable para a especie humana, a xeito de común denominador moral que pode ser matizado 
ou enriquecido polas diversas tradicións filosóficas ou relixiosas, pero nunca apropiado por ningun-
ha delas,  nin excluído de ningunha sociedade en nome de crenzas ou ideoloxías.

Só somos nós mesmos cando 
non nos conformamos co xa 
experimentado

que leo e vexo cousas deliciosas pasa 
o tempo e non lle dou á tecla. E así 
pasa o tempo e o tempo e non dou 
escrito nada.

Na rede hai de todo. Hai moita cousa 
que non vale para nada pero hai moi-
to aproveitable. Agora é máis doado 
ter unha información e unha opinión 
diferente á imposta dende arriba. Cun 
pequeniño esforzo podemos atopar 
cousas frescas, creacións interesantes, 
novas visións das cousas. Claro, non 
son formas de comunicación de ma-
sas. Non son líderes de opinión. Son 
rumores. E claro, a min os rumores 
que non cheiran a falabarato gústan-
me. Se calan estes, falarán as pedras. 

Tento comezar os meus rumores e 
resulta difícil. É que non hai boas 
novas? É que non teño humor? Ver-
dadeiramente non é iso. O que pasa 
é que estou sentado diante do orde-
nador e de xeito compulsivo doulle 
ao navegador e comezo a viaxe por 
mundos fascinantes e sinxelos.

Entón doulle unha volta ao blogue de 
Cibrán que se chama Carta Xeomé-
trica e comezo a ler e a atopar novas, 
e claro, non comezo a escribir. Logo 
vou aos blogues que el recomenda e 
paso ao de Francisco Castro que se 
chama A canción do náufrago e non 
dou comezado a escribir os rumores. 
De aí atopo o fantástico e marabi-
lloso Trafegando ronseis e mentres 

Ducias de caravanas 
están a mobilizarse para 
o FORO SOCIAL 
Mundial en Tunisia, do 
26 ao 30. É un berro 
contra as democracias 
capitalistas que están a 
matar tantas persoas, 
non coas armas, 
pero si coa fame e a 
insolidariedade. Cada 
vez son máis os que 
loitan por outro mundo 
posible. 

86 bodegas do viño 
medran grazas á 
exportación. Coa loxística 
das COOPERATIVAS 
venden o 40% fronte 
ao 2% do leite, se 
exceptuamos Coren, que 
distribúe na UE. Cómpren 
as fusións das 391 
agrarias para negociar 
e rachar o monopolio 
de 5 grupos que están a 
vender o 60%.

Na memoria da Paixón, 
celebramos 800 anos 
da peregrinación de 
FRANCISCO de ASÍS 
a Santiago, o que mellor 
interiorizou a dor de 
Xesús, tal como expresou 
Asorey na pedra de 
gra en Santiago e nesta 
madeira policromada do 
Museo de Lugo. 

O POLBO sobrevive, 
non pola maña para 
agocharse nas rochas, 
escapando dos 
inimigos, senón pola 
súa xenerosidade: as 
femias non abandonan 
os ovos ata a fin da 
incubación.  Sen comer, 
morren creando vida. 
A ciencia di que a súa 
grande capacidade de 
orientación, aseméllaos 
ao noso cerebro. 

25 números de TEMPO 
EXTERIOR, publicación 
semestral do IGADI, 
dirixida por Xulio 
Rios, que analiza a 
realidade internacional 
e a nosa proxección 
exterior. Polo seu rigor 
converteuse nunha 
ferramenta de “análise 
e documentación” para 
moitos sectores. No 25 
estuda a diminución 
do poder de EUA, e o 
ascenso da China.

O 30 é o Día da Terra 
PALESTINA con actos 
en Vigo.  Esta terra 
vive a súa paixón coa 
ocupación de Gaza e 
Cisxordania: o 78% moi 
pobres, martirizados 
por 187.000 colonos, 
que impiden o traballo 
no agro, que baixou do 
46% antes da invasión ao 
16% actual. Agora todo 
é paro, e dous de cada 
tres palestinos sofren 
inseguridade alimentaria.  

Coa chuvia alongouse a 
tempada de GRELOS. 
Champivil de Vilalba, 
na foto a xestora Luz 
Castelo, comercializou 
no 2012, 250.000 Kg. de 
grelos e cogomelos Un 
exemplo de imaxinación 
para transformar 
e comercializar os 
produtos da comarca 
fóra, axudando a fixar 
poboación, pois atopan 
a carón saídas para os 
que traballan.

Non 2012 solicitan a 
Risga un 35% máis. O 
XOVES Santo urxe 
xustiza, cando 23,7% 
d@s galegos vive pobre, 
uns 662.515, pola 
desigualdade: o 1,5% 
dos asalariados ingresan 
máis ca o 27% que 
menos cobra. Medra 
o paro (5% máis o de 
longa duración). 110.600 
desempregados perderon 
a prestación. 

Política Os cascallos da nosa riqueza
Pedro Pedrouzo Devesa

Vén de publicarse o último libro de Rafael Chirbes, titulado “En la orilla”. Este 
autor con máis prestixio fóra que dentro do país, publicou en 2007 a súa novela 
“Crematorio”, na que retrataba a forma na que se creou a nosa pasada riqueza, 
usando a figura dun ficticio promotor inmobiliario con moi poucos escrúpulos, 
Rubén Bertomeu. O director Jorge Sánchez Cabezudo converteuna nunha das 
contadas series de televisión española de calidade recentes, protagonizada so-
berbiamente polo finado Pepe Sancho. Moi recomendable de ver.

Rafael Chirbes é un deses autores necesarios nun país que ata hai pouco se 
deixou engaiolar pola xeración de empresarios e políticos máis corrupta que 
se recorde (nada extraordinario nun país con evidente tendencia ao alzheimer 
colectivo), e que agora se apega aos linchamentos mediáticos dos presuntos 
culpables da crise. De miopes a linchadores, o noso país opta polo prexuízo 
fronte a ideoloxía en tempos de apuro económico, salva os equipos de fútbol 
profesional mentres afunde á Universidade e prefire que o erario público fi-
nancie os xornais antes que á investigación. 

A corrupción non foi a orixe da crise, senón da riqueza. É importante lembrar 
que nos enriquecemos todos, uns moitísimo máis ca outros, grazas á corrup-
ción, que foi o cerne do noso recente milagre económico. A depresión actual 
orixínase ante a incapacidade de seguir amamantando ese fenómeno que nos 
deu unha riqueza efémera e un parto doloroso, esperemos, a un modelo de 
crecemento máis san (que polo de agora nin se albisca, nin se busca). 

“En la orilla” podería ser unha secuencia natural da anterior Crematorio, pois 
se sitúa nos cascallos da nosa pasada riqueza económica: paro, miseria e vi-
vendas embargadas que se pasan a chamar activos tóxicos. A novela retrata a 
caída do noso recente esplendor que protagoniza Crematorio.

Ante a incapacidade de aportar solucións, a política axudada pola xustiza 
muda o circo romano polo circo mediático que devora os malvados que se 
enriqueceron especulando ante o crecente enfado do persoal. Mentres nos se-
guen cabreando evitamos pensar na alternativa. A dereita gadaña o estado do 
benestar, e a esquerda, convertida en zombie político, abandona esa necesaria 
política e se converte en movemento social. O espectáculo asusta.



O peto común 

Chego coas mans nos petos e descubro que os traio cheos de 
esperanzas, ideas e agradecementos. Sei que non os encho 
soa, senón que se van enchendo con achegas das persoas 
que forman parte da familia afectiva, das compañeiras de 
camiños, de persoas amigas, doutras que saúdo na rúa e 
mesmo dalgunhas que non coñezo pero tamén agrandan o 
peto. 

Hai días, na pequena pantalla vin un anuncio deses que nos 
fan reflexionar. Nel sae o compañeiro Manuel dicíndonos que 
cando cheguemos aos oitenta anos, teremos doce mirando 
unha pantalla (móbil, táboa, computadora…) nos que non 
miraremos o que nos rodea. Así, esvaecerán as postas de sol 
e o amencer, o paseo coas amizades, o son do mar ao bater 
nas rochas, as palabras alentadoras, as charlas e xuntan-
zas...; unha chea de agasallos que, na ausencia, baleiraran-
nos os petos.

Manuel convídanos a imaxinar cantas cousas boas estare-
mos perdendo; convídanos a desconectar do prescindible, e 
conectar co verdadeiramente importante, co interior. Tamén 
a non destrenzarnos da vida colectiva, esa praza onde nos 
atopabamos sempre. Ese traballo comunitario, en equipo, 
apoiándonos unhas a outras, creando espazos comúns e 
alternativas á realidade que en ocasións nos desgusta ou 
desalenta. É posible? Non, É posible!



???????
A pregunta 

a clave estará en 
garantir o diálogo 
das diversas 
“sensibilidades 
católicas.

Que tres recomendacións básicas
  lle farías ao novo Papa?

Eu desexaría que o novo Papa animase a todas as 
comunidades católicas a poñerse en “estado de 
Concilio”. Por tal estado entendo o clima de diálo-
go aberto e liberdade de expresión que se xerou na 
aula conciliar hai 50 anos con motivo da primeira 
sesión do Concilio Vaticano II.

Conseguido tal clima, sería doado retomar entre 
todas e todos, coas metodoloxías oportunas que 
favorezan a participación, os grandes temas que 
entraron pouco, ou mesmo non entraron, naquela 

aula conciliar por motivos 
diversos: o goberno da Igre-
xa católica e o sentido da 
expresión “colexialidade”, a 
configuración dos ministerios 
dentro da comunidade cristiá, 
a igualdade teórica e efectiva 
da muller e do home na Igre-
xa católica, a nova visión da 
sexualidade, etc.

Postos xa a dialogar, habería que afrontar tamén o 
sentido de ter un estado propio e se hai maneira de 
“liberarse” de tal contradición.

Con todo, a clave está en garantir a participación 
neses diálogos das diversas “sensibilidades católi-
cas”, sensibilidades que se expresan tamén en con-
cepcións cristolóxicas, eclesiolóxicas e morais ben 
diversas. 

Tras o Concilio varias desas sensibilidades non tive-
ron a oportunidade de expresar o seu parecer, a súa 
maneira de ver as cousas, nos organismos oficiais do 
catolicismo, e xa é hora de superar tal desfeita que 
tanto dano leva creado no interior da Igrexa e na 
credibilidade exterior da mesma.

Xabier Blanco, salesiano, 
licenciado en pastoral xuvenil e catequética

Se lle puidese facer tres recomendacións, faríallas no sen-
tido de sermos parte dunha Igrexa das persoas e non dos 
estamentos e xerarquías. Quizais sexa un punto de vista 
utópico, pero hai que crer no que soñamos e facer cami-
ños para conseguilo.

A primeira estaría encamiñada cara á desaparición da 
estrutura piramidal, das xerarquías de poder, dominio 
e autoridade: permitir a igualdade entre as persoas que 
formamos parte da Igrexa, sendo todas copartícipes, co-
laboradoras, elaboradoras e creadoras dese espazo de 
espiritualidade polo que devecemos, libre de mandatos e 
imposicións.

A segunda sería camiñar cara á igualdade real e formal 
das mulleres na Igrexa. Irmos non só cara á súa visibilida-
de ou a súa participación, senón buscando que as mulleres 
sexamos parte desa cocreación ou renovación, opinan-
do, creando e tomando a voz e os espazos, realizando en 
conxunto unha análise dende a perspectiva de xénero de 
todos os nesgos androcéntricos existentes na Igrexa e na 
súa historia, e botando abaixo os elementos que fan sos-
tible un sistema patriarcal e as situacións de desigualdade 
e discriminación.

A terceira, a aposta pola xustiza social para todas as per-
soas, pola proximidade e o diálogo, e tomando como fe-
rramentas a empatía, a escoita activa, o respecto e a tole-
rancia. Respectar, por último, dende unha posición afastada do 
etnocentrismo cultural, todas as opcións de vida, culturais, re-
lacionais, sexuais, relixiosas e mostrando tolerancia real cara á 
diversidade de opcións, sen mandatos nin normas morais, tendo 
liberdade de conciencia.

Estas serían as recomendacións, e lem-
breime uns versos de Gloria Fuertes 

Miña nai era de clase media

Meu pai de clase baixa

Eu de clase de balde

Agora son de clase soñadora.

Oxalá a única clase social fora esta últi-
ma a soñadora ou a revolucionaria!

Teresa Souto, traballadora social

debemos camiñar 
cara a igualdade 
real e formal 
das mulleres na 
Igrexa

A pregunta 

Unha reflexión sobre tres citas bíblicas ou conciliares:

1ª) “Non está ben o home só” (Xénese 2, 18): Cómpre repen-
sar e afrontar valentemente o problema do celibato sacerdotal 
obrigatorio. Deixalo opcional axudaría a promover novas voca-
cións e mesmo recuperar outras que teñen autenticidade para o 
sacerdocio, pero non para o celibato. Con esta exclusividade do 
sacerdocio célibe, rebáixase o mesmo sacramento do matrimo-
nio, tan sacramento coma o da orde.

2ª) “E todo iso de xudeus e gregos; de escravos e libres, de ho-
mes e mulleres, todo iso acabou. Vós, pola vosa condición de 
cristiáns, sodes a “descendencia” de Abraham, herdeiros con-
forme á Promesa” (Gálatas 3,28). A “rehabilitación” da muller 
na Igrexa é unha tarefa inxente, pero totalmente necesaria na 
situación actual. É imposible un crecemento eclesial, e ninguén 
o pode entender, sen:

- admitir á muller en todos os sacramentos sen excepción, logo 
tamén na  orde sacerdotal.

- incluíla no goberno da Igrexa en todos os niveis. Non ten por 
que excluíla de ningún. 

- respectar a súa capacidade de decisión e eliminar as tutelas 
dos homes como as das congrega-
cións relixiosas dependentes da rama 
masculina.

3ª) “A Igrexa non pretende impor 
unha ríxida uniformidade naquilo 
que non afecta á fe… respecta e pro-
move as cualidades peculiares das 
diferentes razas e pobos…” (“Sacro-
sanctum concilium” nº 37).

Cómpre unha flexibilidade moito maior nos ritos litúrxicos. 
Despois do Concilio comezou unha reforma neste senso. Co 
tempo foron creándose normas restritivas que pararon a reno-
vación conciliar. Débese impulsar a encarnación na cultura fo-
mentando as linguas vernáculas, os ritos da cultura popular, e 
que as vestimentas medievais non sexan obrigatorias.

Amén!

Engracia Vidal, 
secretaria da asociación Encrucillada.

Cómpre repensar 
valentemente 
o celibato 
sacerdotal 
obrigatorio

Miro o colexio cardenalicio e vexo un cento de 
varóns que xa superaron a mediana idade e que, 
ademais de sobrevivir, conseguiron medrar na 
nosa estrutura eclesial. Non son quen de ato-
par o que lle recomendar a quen saír elixido 
coa axuda do Espírito Santo. O único, que mire 
con cariño ao seu predecesor, Bieito XVI, e 
que non teña medo en seguir o seu exemplo: 
unha vida dedicada á oración. Se Rahner dicía 
que no século XXI o cristianismo sería místico 
ou non sería, o Papa debería ser unha personi-
ficación desta máxima. Podería ser un Papa que 
nos animase a vivenciar que a mística é accesi-
ble a todas e todos os cristiáns, e que non pode 
ser incompatible unha vida plena de oración co 
exercicio de calquera cargo/servizo na Igrexa. 
Un Papa que actualizase, neste século XXI, o 
significado de “servo entre os servos” e “sumo 
pontífice”. Un Papa que, desde a humildade que 
caracteriza os místicos, estivese aberto á pala-
bra de Deus e á escoita do sufrimento dos seus 
próximos. Un Papa que animase co seu exem-
plo a continuarmos, sen medo, o camiño do se-
guimento de Xesús. Un Papa que abandonase 
o Vaticano e invitase á súa curia a descubrir cal 
é o seu lugar no mundo. Un Papa que, con cari-
ño, nos ilusionase.

José Antonio Martínez, 
profesor de ensino medio

Entrevista  
Redacción

A Igrexa Española 
funcionou 
como aparello 
ideolóxico, cando 
o seu era estar ao 
servizo do pobo

Un belén desafiuzado,  unha petición 
do “cura de Xestoso” de que se exco-
mungue a políticos e banqueiros. Re-
sultan titulares sorprendentes e ha-
bería, supoñemos, acusacións de todo 
tipo... Cales son os teus argumentos?

Como misioneiro, que tal foi a miña 
formación, sei que non hai lugar pe-
queno para actuar e intentar transmi-
tir a fe cristiá e dinamizala. Deste xeito, 
as persoas que viven neses lugares sén-

por uns usureiros, que, sen escrúpu-
los, os tiñan enganados. Por exemplo, 
facéndolles crer que tiñan os seus car-
tos ben gardados, cando eran uns pro-
dutos tóxicos que non podían utilizar 
no caso de ter necesidade deles. O go-
berno galego deixa o tema en simples 
palabras de compaixón, pero sen facer 
nada dun xeito contundente e claro. 
Con respecto ao portal de belén, tres 
foron as miñas intencións: primeiro,  
chamar atención a todo o pobo cris-
tián sobre o sufrimento de familias 
que quedan sen un dereito funda-
mental, como é a vivenda. En segundo 
lugar, no belén os cregos predicamos 
que Xesús se encarna... pois efectiva-
mente,  Xesús, nos tempos actuais, en-
carnaríase na realidade dunha parella 
nova -Xosé e María-, que non teñen 
onde parir o seu fillo con dignidade. 
E, por fin, o Papa saca á mula e o boi 
da manxadoira. Pra min isto foi como 
un símbolo:  por unha banda, a mula, 
son os políticos corruptos e o boi, os 
banqueiros creadores da situación de 
corrupción.

Pero, aos excomungables, políticos, 
banqueiros ou magnates diversos, 
impórtalles realmente ese tipo de 
“sanción”?

Isto mesmo preguntáronmo moitos 
non crentes e amigos meus. Expli-
queilles que é verdade que se estes 

“A Igrexa institucional perde toda 
credibilidade cando pesan máis as normas 
ca o Evanxeo e ca as persoas”

“Un cura pouco 
convencional” dicía  El 
Periódico de Cataluña . A 
crónica referíase a un belén 
– en Cambás, Aranga- cun 
neno Xesús desafiuzado. 
Luís Rodríguez Patiño,  o 
“cura de Xestoso”,  lograba 
así ter a atención dos máis 
diversos medios para 
apoiar ao movemento 
“Stop desafiuzamentos” 
e denunciar un escándalo 
sobre o que as autoridades 
xerárquicas desta Igrexa 
nosa pasan con pés de la.

tense verdadeiros autores da súas vi-
das coa súa repercusión na sociedade.  
Co da excomuñón, a miña mensaxe 
era chamar a atención sobre o sufri-
mento e a dor de moitas familias e 
a actitude de políticos e banqueiros 
que, chamándose católicos, apostó-
licos e romanos, afunden a xente na 
miseria. A moitas das nosas familias 
galegas custáralles ferro e fariña con-
seguir uns aforros e víanse burlados 

Entrevista  
corruptos non teñen conciencia para 
facer tanto dano, menos lles impor-
tará unha sanción relixiosa ou espi-
ritual. Pero vin nese xesto o camiño 
máis correcto para chamar a aten-
ción, desde o meu posto de crego, uti-
lizando os documentos eclesiásticos 
como o dereito canónico, o Catecis-
mo da Igrexa Católica.  O meu escrito 
remataba así:

“Cando a Igrexa católica declara que 
o respecto incondicional do dereito á 
vida de toda persoa inocente desde a 
concepción á súa morte natural, é un 
dos alicerces sobre os que se basea 
toda a sociedade civil, quere simple-
mente promover un estado humano. 
Un estado que recoñeza, como o seu 
deber primario, a defensa dos dereitos 
fundamentais da persoa humana, es-
pecialmente da máis débil” 

Houbo unha “voz da Igrexa nesta 
crise”?   Debería ser unha voz clara 
e distinta?  Por que as preocupacións 
públicas eclesiásticas son outras? 

En moitos medios de comunicación 
chamei a atención sobre a actitude 
dos cristiáns ante a crise de maneira 
xeral. Dun xeito máis particular cri-
tiquei o silencio dos bispos. Noutras 
ocasións falaron con contundencia 
sen que se tratara dunha situación tan 
crítica. Nesta ocasión, tan crucial pola 
crise e que tanto dano están a facer 
ás familias e persoas, non actúan coa 
contundencia necesaria, nin cunha 
actitude clara e firme. O que me fai 
pensar que se manexan moitos inte-
reses por parte da Conferencia Epis-
copal. De aí, o silencio sepulcral.

E esa actitude oficial, crea un proble-
ma serio aos cristiáns que si ven na 
crise e no espolio un escándalo....

A Igrexa española ten que limpar 
con alcol a sucidade da ferida que 
causou nos cristiáns que queren ser 
fieis ao evanxeo neste mundo, coas 
súas circunstancias reais. Isto supón 
recoñecer que funcionou como apa-
rello ideolóxico;e recoñecer que tería 

que estar ao servizo do pobo e tamén 
que Deus segue falándonos a través 
da historia de cada un e do pobo en 
xeral. A Igrexa xerárquica tería que 
asumir a realidade en que vivimos e 
non ser allea a ela, estando nas min-
chas e na súa peaña, e gañar a con-
fianza con humildade e recoñecendo 
os seus defectos, sen abandonar o seu 
compás que é Cristo e o seu Evanxeo. 

A Igrexa ten un 90 por cento de cou-
sas moi boas, pero coma sempre a 

e que as persoas, perde toda credibi-
lidade. 

Desde as túas parroquias, ademais 
da denuncia, tamén se anuncia, hai 
construción de alternativas, procura 
de novas oportunidades económicas, 
culturais, revitalización rural,....Ten 
futuro a nosa sociedade rural? Que 
futuro?

Eu sempre vexo un túnel, non un 
pozo. O túnel sempre ten saída. Hai 
que seguir adiante e camiñar con cla-

as iniciativas pretenden  conseguir que 
os veciños sexan protagonistas nun 
ambiente de unión

mazá podrecida mancha máis e con-
tamina máis. Como me dicía o outro 
día un alcalde socialista, grazas ao 
cristianismo somos libres. Valoraba, 
e moito, o papel da Igrexa. Hai, en 
xeral, unha valoración moi positiva 
dos axentes pastorais que loitan po-
los máis pobres e necesitados e xogan 
día tras día a vida. Aproveitemos ese 
don marabilloso que Deus nos deu e 
fagamos realidade o reino de xustiza, 
paz e verdade aquí xa e agora. Pero, 
cando na Igrexa institucional poden 
máis as súas normas que o Evanxeo 

ridade na escuridade. Sacar todo aqui-
lo que non nos deixa ver o final, aínda 
que todo terá as súas consecuencias, 
tanto sexan persoais como sociais. 
Fun xulgado polo bispo simplemente 
por pedir a igualdade entre homes e 
mulleres.Tento facerlles comprender 
aos meus paisanos,que eles teñen que 
ser axentes da súa propia vida e desti-
no. Que o seu labor é moi importante. 
Como lles digo: “se vós non cultiva-
des, o resto non comen, ou comen ... e 
a palabra poñédela vós”.

    no rural galego os maiores 
   coidan dos seus maiores

medio rural. E iso a pesar de que o 
destinatario natural dos proxectos 
“Senior” das Universidades (maiores 
de 55 anos) atópase cada vez máis no 
medio rural. 

Outra innovación importante é o en-
foque: non se busca só mellorar a ca-
lidade de vida dos maiores, a súa so-
ciabilidade e a súa formación; tamén 
se intenta crear vínculos e conciencia 
entre eles e aproveitar o seu caudal 
de coñecementos en beneficio das 
súas comunidades. Inténtase facer 
que os maiores teñan cada vez máis 
protagonismo e participación na súa 
contorna e comunidade. 

Outra innovación é o esforzo de co-
ordinación entre actuacións desen-
volvidas por diversas institucións: 
que o programa se sirva, pero á súa 
vez tamén alimente, iniciativas desen-
volvidas desde os Concellos ou outras 
institucións da zona. Por exemplo,  a 
materia de cambio climático cursa-
da en Guitiriz propiciou iniciativas 
como o apadriñamento de tramos de 
río polos veciños. 

Ademais, a experiencia deste proxec-
to oriéntase cara á mellora da cali-

dos os veciños van disfrazados. Onde 
en lugar de procesións hai tractora-
das sacras. Onde existe Consellos de 
Anciáns e de Maiores e toda a po-
boación participa na recuperación de 
patrimonio histórico. Os habitantes , 
desenvolven unha intensa actividade 
cultural e social que se artella arre-
dor da parroquia. Estas iniciativas 
pretenden, dentro da súa sinxeleza, 
conseguir que os veciños se sintan 
protagonistas a través dun ambiente 
de unión. 

En relación con todo iso, a crise está 
expulsando a xente nova fóra de 
Galicia. É o campo unha alternativa 
para reenfocar toda esa enerxía que 
se nos vai para fóra?

Eu son fillo de emigrantes e palpei 
a dor da separación dos meus pais. 
Sendo cativo partiron cara a Londres. 
Podo ver que se está  a repetir a mes-
ma historia pero con máis crueza se 
cabe. Os pais que se sacrificaron po-
los seus fillos, pasando grandes priva-
cións, hoxe ven como aqueles vense 
de novo na obriga de emigrar, cuns 
estudios finalizados, na busca dun 
traballo cun futuro incerto.

O campo, podía dar acougo á angus-
tia primaria, é dicir, o poder subsistir, 
pero na nosa Galicia minifundista e 
cun Goberno que utiliza o campo só 
para os votos, isto non dá para máis. 
Non hai axudas, non hai apoio real 
aos emprendedores  -por máis que di-
gan que as hai-, pero só un pouco de 
tempo e, despois, abandónanos á súa 
propia sorte.  Podes vivir traballando 
do campo se tes un capital persoal ou 
familiar que che faga de colchón, e 
que che deixa actuar libremente e da 
maneira máis intelixente, senón está 
abocado ao fracaso.

Que tipo de actividades promovedes?

Temos unhas parroquias  onde cada 
Entroido se fai unha misa á que to-

Esta unión aliméntase de moi diver-
sos xeitos, por exemplo viaxes, que 
achegan os veciños a novas realida-
des e culturas, e distintas actividades 
e celebracións. Tamén está a UNED 
Sénior do Eume-Terra Chá, unha ac-
tividade innovadora  no que se refire 
a intervención social e a atención ás 
persoas maiores, ou persoas con dis-
capacidade, que viven en zonas rurais.  

Cal é esa innovación? 

A principal innovación é xa a presen-
za da Universidade, que non adoita 
desenvolver unha acción directa no 

dade de vida das persoas maiores ou 
familias coidadoras que habitan en 
zonas rurais. Por unha parte porque 
son unha ocasión de encontro e di-
namización, despois polas materias 
que se tratan, que inciden directa-
mente sobre a saúde e o benestar dos 
maiores e das persoas ao seu coidado 
(prevención da deterioración cogniti-
va, prevención da saúde), por que no 
rural galego os maiores coidan dos 
seus maiores. Ou cuestións que afec-
tan aos seus dereitos, como sucesións, 
benestar social, ...ou que son máis xe-
rais como o cambio climático. 

Entrevista  
Redacción

“A Igrexa institucional perde toda 
credibilidade cando pesan máis as normas 
ca o Evanxeo e ca as persoas”

Clodio González Pérez

O valor do que non valoramos   

Vendendo cestos e vimbios 
(Noia, febreiro-2013)

Vendedoras de 
“sancosmeiros” na 
feira de Noia (c. 
1957).

Cestos, cestas, coleiros, queipos, pa-
nelas…

Ademais do tamaño e da forma, ta-
mén poden estar feitos de diferentes 
materiais: de vergas (as mellores son 
as de carballo e castiñeiro), vimbios, 
palla (centeo, trigo e avea), canas e 
xuncos. A maioría deles atópanse a 
piques de desaparecer por non que-
dar artesáns e pola difusión do plás-
tico.

Todos están en retroceso, pero qui-
zais máis os de vergas debido a que 
case só os fan os cesteiros profesio-
nais. Eran correntes en toda Galicia, 
variando unicamente a forma, pero 
en particular sobresaían os de Mon-
dariz, que parte do ano exercían o ofi-
cio ambulante. Tal foi a súa importan-
cia que ata chegaron a posuír xerga 
de seu, recolleita por Peinador Lines 
(1922) e Bouza Brey (1954). 

Os máis correntes sempre foron os de 
vimbios, dos que cada labrego tecía 
os seus, dispoñendo nalgunhas casas 
dunha “mesa” ou “forma” de ma-
deira, fixa ou xiratoria, con buratos 
formando círculos para grandes ou 
pequenos, pois a diferenza dos ante-
riores, estes empézanse pola boca. 

Moito máis raros son os de palla, fei-
tos de mangadiños que se van atando 
con tiras de silvas, abertas lonxitudi-

A feitura dos chapeus sempre se con-
siderou un labor propio de mulleres, 
xa que ademais de tecer as trenzas de 
palla, tamén cómpre coselas dándo-
lle a forma e, por último, adornarlle 
a copa e a beira con pano, agora só 
negro, pero antes dependía da condi-
ción da muller: as mozas e solteiras 
de cores, as casadas negro ou escuro, 
e as viúvas sempre negro. Actualmen-
te non andan con eles máis que as se-
ñoras maiores e a maioría proceden-
tes de fóra, distintos aos tradicionais 
e moito máis baratos. 

Mercar artesanía, e máis a popular, 
é dicir, a que fan persoas que non se 
dedican só a este mester, é axudar a 
manter o rural, a que os novos conti-
núen cos labores dos vellos, por nece-
sidade ou por gusto.            

Hai uns días cadroume pasar por Noia, era 
xoves e chamoume a atención que case de par 
do instituto houbese catro postos de venda de 
cestos, chapeus e vimbios. Coidaba que xa non 
quedaba máis que o recordo, pero aínda hai 
algúns homes que fan os primeiros, e mulleres 
que tecen e cosen as trenzas dos segundos. Con 
todo, a situación actual non semella en nada á 
de antano, cando en todas a feiras e mercados 
había ringleiras de cesteiros e, en particular en 
Noia e Muros, de vendedoras de sombreiros.

nalmente sen o miolo.  Son propios, 
en particular, dos concellos coruñeses 
do Val do Dubra, Carballo, Zas e A 
Laracha, pero debido a que a súa fei-
tura é moi laboriosa xa case desapa-
receron.  

No Museo do Pobo Galego hai unha 
sala dedicada á cestería, con todos os 
tipos de cestos que se fan ou fixeron 
en Galicia.  

Sombreiros: os sancosmeiros

Son os máis coñecidos e ata forman 
parte da indumentaria tradicional 
feminina decotío no suroeste da 
provincia da Coruña (Muros, Noia, 
Outes, Lousame, Rois…). A denomi-
nación vén de que tradicionalmente 
onde máis se facían era na parroquia 
de San Cosme de Outeiro, no conce-
llo de Outes. 

Artesanía viva: 
cestos e sombreiros

E púxolle de nome Xesús
O texto que se nos propón para a festividade de san Xosé 
é o relato do nacemento de Xesús segundo Mateo. Unha 
breve narración na que, sorprendentemente, o protagonista 
é Xosé. O narrador non pon palabras na súa boca, pero 
serán as súas decisións as que guiarán o lector a través da 
historia. 

Os lectores primarios do relato son homes e mulleres do 
século I que viven nunha sociedade moi diferente da nosa. 
Para podermos entender, mais aló do anecdótico, o que 
o autor está a querernos dicir, cómpre explicar o marco 
cultural no que eles se movían.

Cando o narrador presenta a relación entre Xosé e María, 
non está a falar dun noivado romántico, senón dun contrato 
entre dúas familias, no que ambas comprometen o seu 
honor e os seus bens. Xosé ante o embarazo misterioso 
de María, ten ante si unha difícil decisión. Romper ese 
contrato, nunha sociedade cuxo valor central era o honor, 
tiña fondas repercusións, non só para os contraentes, 
senón para as súas familias respectivas. Repudiar a María 
en segredo suporía, en primeiro lugar, evitar a vergonza 
pública da súa prometida e que fose acusada de adulterio. 
E en segundo lugar renunciar o seu dereito como varón de 
limpar a súa honra publicamente ante unha afronta tan 
vergoñenta. 

A intervención divina, nun soño, revela a Xosé outra 
maneira de afrontar o problema. Manter o compromiso 
con María é agora para Xosé algo máis que un xesto 
misericordioso: é confiar na palabra de un Deus que 
desafía o establecido e o compromete nun proxecto que o 
sobrepasa. Poñéndolle un nome o fillo de María fai posible 
unha familia e un fogar para o neno. A súa resposta activa 
anuncia xa, a ruptura das fronteiras sociais, relixiosas e 
de xénero que protagonizará o Xesús adulto. Pois era o 
Enmanuel, o Deus connosco.

Carme Soto

DOMINGO 17 DE MARZO. 
FESTA DE SAN XOSÉ
Mt 1, 16.18-21.24
Xacob enxendrou a Xosé, esposo 
de María, da que naceu Xesús, 
chamado Cristo. O nacemento de 
Xesús Cristo foi así: María, súa nai, 
estaba prometida a Xosé; e antes 
de viviren xuntos apareceu ela 
embarazada por obra do Espírito 
Santo. Xosé, o seu prometido, home 
xusto, non a querendo aldraxar, 
decidiu repudiala secretamente. Tal 
era a súa resolución, cando o anxo 
do Señor se lle aparece en soños, 
dicíndolle: “Xosé, fillo de David, non 
repares en levar contigo a María, 
a túa prometida; que o que nela se 
concebiu é obra do Espírito Santo. 
Dará a luz un fillo, e ti poñeraslle de 
nome Xesús, porque salvará o seu 
pobo de todos os pecados”. Acordou 
Xosé do seu soño, e fixo tal como lle 
mandara o anxo do Señor, levando 
consigo a súa prometida”.

O
 E

C
O

Pai putativo. Pai que é tido por auténtico ou verdadeiro sen 
selo, di o dicionario da Academia Galega. Así era san Xosé. 
Xesús, María e o Xosé, “o” modelo de familia para todas/
os as cristiás, como nolo lembra a xerarquía eclesiástica. 
Coñezo algún pai putativo, mais coñezo moitos máis pais 
“nominativos”: aqueles que pola concepción dan nome 
a seus fillos mais que non chegar a exercer como pais. 
Observo o modelo de familia tradicional galego e atopo ao 
meu redor moitas mostras diferentes ao modelo de Nazaré: 
nais acompañadas polas avoas da casa asumindo os roles 
paterno e materno; tías solteiras que dedican moito máis que 
o seu tempo á educación dos seus sobriños. Este san Xosé é 
motivo de festa grande porque soubo comprender, e actuar en 
consecuencia, co que estaba máis alá dos esquemas familiares 
da súa época. 

José A. Martínez

Falando da lingua Vocabulario de actualidade
Lidia e Valentina

O Fachineiro do Sáhara
Invisibilidades
Hai persoas invisibles e conflitos invisi-
bles. Hai palabras que Cospedal ou Ra-
joy fan inaudibles e hai eufismos ridícu-
los. E logo está a invisibilidade de Raúl 
Castro a ollos de Merkel que  lembrará 
o lector atento do anterior fachineiro. 
No apartado dos conflitos invisibles, o do 
Sáhara vai camiño dos 40 anos. Imaxine-
mos o que sería vivir de cámping catro 
décadas. Xa? Pois agora imaxinemos o  
mesmo pero en Tinduf, nun campo de re-
fuxiados do deserto alxerino. Despois de que 
a “potencia colonial” española  abandonara o 
Sáhara occidental, este territorio foi invadido 
por Marrocos, que dende aquela vén violan-

do sistematicamente as resolucións da 
ONU e que recusa o referendo de au-
todeterminación acordado no seu día 
(para celebrarse no ano 1992!). O caso 
é que a Siemens, unha das empresas so-
branceiras do país da chancelera Mer-
kel gábase de ter creado unha planta 
de enerxías renovables en Marrocos.  
En realidade a planta está situada no 
Sáhara occidental, aínda que iso nada 
lle importa á Siemens, que semella ter 

lagoas na lección de xeografía e tampouco 
parece que lle importe a Angela. E a nós, im-
pórtanos?

A.Q.

hoxe ímonos centrar en vocabulario, 
vocabulario que se está a repetir a día 
de hoxe con asiduidade  nos medios 
de comunicación  Alá imos.

Un termo que semanticamente ten 
que ver co Papa, e que se está a escoi-
tar moito nos últimos tempos, aínda 
que non sexa para referirse ao Pon-
tífice, é nepotismo. Naceu a palabra 
para dar conta da práctica que adop-
taron algúns papas, que consistía en 
favorecer os familiares na provisión 
de cargos eclesiásticos e favores di-
versos. Por extensión, pasou a ser a 
práctica de quen abusa da influencia 
ou poder que ten para dar cargos, 

prebendas, etc. a familiares e amigos. 
O noso país é moi tolerante coa co-
rrupción en calquera das súas varian-
tes, pois campan ás súas anchas todos 
os que están acusados tanto de finan-
ciamento ilegal, como de roubo ou 
de prevaricación (resolución inxusta 
emitida por un funcionario público), 
termo que normalmente vai ligado 
ao de suborno (en castelán *cohecho, 
para referirse  ao suborno a un xuíz 
ou a un funcionario).

E poderiamos seguir arredor do léxi-
co e da semántica da indignación. 
Mais imos parar cun termo que tamén 
está constantemente na orde do día: 
desafiuzar, e refírese á circunstancia 
de que alguén ten que, por orde dun 
xuíz, saír da casa (ou propiedade) 
que ten arrendada. Nos últimos tem-
pos son habituais os desafiuzamentos 
e os intentos da xente por paralos. Ó 
mellor nestes días, xa meses , estades 
máis afeitos a oír o termo castelán 
*desahucio e *desahuciar. Este vocá-
bulo tamén se usa cando un médico 
considera que un enfermo non ten 
ningunha posibilidade de curación.

O que nos parece de difícil curación é 
a desvergoña e a fraude neste país…

Fan leis os reis iraquís, ou israelís, ou 
iraquís… era a mensaxe que se quería 
enviar nun pé de foto que non saíu no 
número pasado e que quería insistir 
na formación dos plurais das palabras 
rematadas en vogal, que en galego 
non teñen excepción, simplemente 
engaden –s. Con isto queremos fa-
cer fincapé en que non se pode dicir 
*reises nin *iraquíes. Nin tampouco 
*papales porque é aguda e remata en 
–l, daquela será papais, recordades? 
Recorremos a este exemplo porque  
o Papa está de actualidade   

E feito este repaso de gramática e 
xustificada a foto do último número, 


